
  

Na combativa parroquia de Lérez, berce do movemento agrario 
galego, pois a súa sociedade de agricultores fora a primeira en 
rexistrarse en Galicia (1896), póñense as bases dun novo 
proxecto: a fundación da Caixa Rural de Lérez. Os estatutos 
foron presentados no goberno civil de Pontevedra o 11 de 
novembro de 1925. 
A directiva da sociedade de agricultores declara como un dos 
seus propósitos máis decididos o de establecer canto antes dita 
Caixa. Esta directiva estaba formada por José González 
García, presidente; Ángel Castro Tilve, vicepresidente; Juan 
Canosa Argibay, secretario;  José Pérez Lores, 
vicesecretario; Juan Rodríguez Crespo, contador; Severino 
Pérez Piñeiro, tesoureiro e, como vogais, Juan Magdalena, 
Francisco Casalderrey, Manuel Casalderrey, José García e 
José Filgueira.
A Federación Agrícola Municipal, en sesión extraordinaria do 
12 de decembro dese ano, acorda prestar todo o seu apoio á 
nacente entidade e nomea unha comisión, representativa das 
diferentes sociedades, para que se dirixa aos estamentos 
oficiais co fin de solicitarlles o seu concurso á obra.

O 1 de decembro de 1925, a comisión organizadora, presidida por Juan Pérez 
Piñeiro e na que figuran Manuel Gama Casalderrey como secretario e José 
González García, José Benito Pérez Piñeiro, José Cons Fernández e Valentín 
Cobas, fai unha petición de subvención á Deputación Indican que a Caixa 
procurará subministrar os medios económicos necesarios para o mellor 
desenvolvemento da súa industria agrícola, librándoos do pesadume de verse 
atrapados nas garras da usura. Acollida á lei de sindicatos de 1906, procurará aos 
seus asociados a adquisición, a prezos módicos, de apeiros, maquinaria, 
fertilizantes, plantas, sementes e outros elementos necesarios para a agricultura, 
que lles permitan producir mellor e máis economicamente. Abordará o problema do 
-aforro, co propósito de poñer en actividade, en función produtiva, todas as 
reservas económicas da parroquia. A tal fin, anexa á caixa de préstamos, establece 
a caixa de aforros, para que esta función tan importante e de tanta transcendencia 
social chegue a toda a parroquia. Procurará infiltrar en toda a veciñanza, en 
especial entre a infancia e a xuventude “el espíritu de previsión tan característico 
de los pueblos cultos y progresivos”. Desterra do seu seo toda idea de lucro e os 
seus estatutos prohiben terminantemente repartir dividendos activos, aínda en 
caso de disolución. Todos os beneficios irán destinados a obras de carácter social 
ou benéfico. Está inspirada en principios ético-sociais. 

José González García, presidente da sociedade de 
agricultores. Ocupará o  cargo de vicepresidente da 
Caixa e membro da comisión organizadora.

Severino Pérez Piñeiro, tesoureiro da sociedade 
de agricultores.

Progreso, 1-12-1925.

José Filgueira Solla, directivo da Sociedade de 
Agricultores e do C. de administración da Caixa 
Rural.

El Correo Gallego, 12-12-1925.

Valentín Cobas García,  vogal da comisión 
organizadora.

Benigno Iglesias Fontenla  do Comité Pro- Caixa Rural 
de Nova Iork. José Cons Fernández, da Comisión organizadora e do 

C. De Administración.

José Benito Pérez Piñeiro, Comisión organizadora e da 
sociedade de agricultores.Ángel Iglesias Fontenla, da Comisión Pro- Caixa 

Rural de Nova Iork.

